
L’administraziun da la facultad pretenda, sco l’observaziun da la selvaschina, blera pazienza ed ina savida cumplexa. Noss cussegliaders han l’experientscha necessaria e tegnan en egl per
Vus ils martgads da finanzas e Vossa facultad. Per che Vus hajas dapli temp.

Nus tegnain ferm en egl Vossa facultad.
Maya Sonderegger, manadra dal Private Banking.

reclama

Martina ei sedestadada
Martina Caminada da Lumbrein quater gadas sil podest

■ (gv) Sursaissa ha purtau cletg a
Martina Caminada da Surin. La skiun-
za da 20 onns ei stada la jamna varga-
da quater gadas sil podest dallas
cuorsas FIS. La cuorsa rapida dalla mes-
jamna ha ella gudignau. Actualmein ei la
skiunza lumneziana ell’Italia alla parten-
za da cuorsas dil cup d’Europa. 

Sper Monika Dumermuth
Ella emprema cuorsa rapida dalla jamna
vargada a Sursaissa ei Martina Camina-
da daventada tiarza davos Marianne Ab-
derhalden dil Toggenburg e la Slovena Pe-
tra Presterel. «Uss ei Martina sedestada-
da», ha il trenader Roland Fuchs mane-
giau. Ch’ella seigi ina buna skiunza ha-
veva il trenader dil Montafun gia encur-
schiu igl atun vargau e detg: «Martina ei
ina fetg buna skiunza, ella drova mo in
bien resultat e lu va tut da sez.» Quei pa-
ra dad esser stau il cass, pertgei ella se-
cunda cuorsa dalla mesjamna vargada ei
Caminada stada sisum il podest. Ella ha
gudignau cun 24 tschienavels avantatg
silla Slovena e 62 tschienavels sin Abder-
halden. 

In di pli tard ein dus super-G stai sil
program a Sursaissa. Cun Sandra Gini
da Bivio e Monika Dumermuth dil can-
tun Berna ein duas skiunzas dil cup
mundial stadas alla partenza. Quei ha

plitost motivau che stermentau Marti-
na Caminada. Alla fin eis ella puspei
stada sil podest. Sco tiarza ha ella piars
1.14 sin Abderhalden e 0.65 sin Du-
mermuth. Era ella secunda cuorsa dalla
gievgia ei Martina turnada sil podest,
medemamein sper Aberhalden e Du-
mermuth. 

Otg medaglias pils Sursilvans
Avon la davosa cuorsa dils campiunadis
svizzers dils juniors – la cuorsa rapida dils
umens – han ils giuvens skiunzs dalla
Surselva gudignau otg medaglias. La da-
vosa – ina d’argien – ha Fabienne Janka
gudignau ella cuorsa rapida a Sursaissa.
Ella ei daventada 20avla dallas 90 parti-
cipontas. Sin Martina Caminada ha la
skiunza dalla annada 89 spiars strusch
duas secundas. 

Vinavon en fuorma sesanfla Carlo
Janka da Sursaissa. En duas cuorsas dil
cup d’Europa a Veysonnaz el cantun Val-
leis ei Janka staus quart en ina cuorsa da
cumbinaziun e tierz en in super-G. Ella
cumbinaziun ha Janka dumignau Sasaki
Akira ch’ei staus a Kitzbühel sil podest
sco secund dil slalom special. Ina buna
prestaziun ha era Diego Züger da Tumein
mussau a Veysonnaz. El super-G eis el
daventaus 20avel, en ina dallas duas
cuorsas rapidas 27avel. 

In test avon la cuorsa gronda
A Trun ein ils curriders da cuorsa liunga dalla Surselva semesirai

■ (gv) A Trun-Gravas ein 85 curridras
e curriders dalla Surselva semess la
sonda alla partenza dalla cuorsa dil
cup sursilvan. Igl ei stau la davosa cuor-
sa avon ils dis da Giuventetgna e sport.
Quels dis han liug en duas jamnas a Sa-
gogn ed a Castrisch. Cun excepziun dils
curriders da Trin – quels han muncau dil
tuttafatg – ein pli u meins tut ils curri-
ders sursilvans da siat tochen 18 onns
separticipai a Trun. 

Tensiun era senza temps
Alla cuorsa Panda a Trun dumbran ne-
ginas uras il temps. Dapi biars onns ei
quei usit. Mo tuttina maunca la tensiun
buca. Ils curriders cuoran tier partenza
da massa en categorias. Gia tier la cate-
goria dallas buobas U10 ha ei dau in dir
cumbat. Melina Meyer da Panaduz ei
stada la sperta ella planira, mo ellas as-
censiuns ei Valeria Cavelti da Trun sta-
da sils calcogns. Alla fin ha Melina du-
mignau. 

Dus buobs da Trun han cumbattiu
pigl emprem plaz ella categoria dils
buobs U12. Iso Tambornino ei adina
staus alla testa, suandaus dad Andri Nay
ch’ei in onn pli giuvens. Omisdus buobs
cuoran gia cun excellenta tecnica. 

Aunc megliera ei la tecnica da Livio
Bieler da Panaduz. Il currider da 13

onns ei daventaus l’entschatta schaner
campiun grischun ella categoria dils
buobs U14 ed ei era als dis da Giuven-
tetgna e sport en duas jamnas il favorit.
A Trun eis el sedistaccaus sils emprems
meters ed ei currius ina cuorsa per se-
sez. Quei ha era Ornella Poltéra da Sa-
gogn saviu far ella categoria dallas buo-
bas U16. 

Alla fin ha il president dil Club da skis
Trun Aluis Tambornino tarmess curridras
e curriders da 14 tochen 18 onns sil per-
cuors pretensius cun in slolom e pliras
fuormas da cross. Quels curriders han
absolviu ina runda da 2,5 kilometers el
stil classic e suenter duas rundas da dus
kilometers el stil liber. Alla fin ei in cur-
rider dalla annada pli giuvna, Curdin
Condrau da Mustér, vegnius sco emprem
el final. Sia sora Ursina ei stada la pli
sperta dallas giuvnas. 

Rangaziun
Buobas U8: 1. Valeria Neurauther, Castrisch; 2.
Tanja Meyer, Panaduz; 3. Sandra Caviezel, Trun;
4. Anna-Lea Spescha, Castrisch; 5. Vanessa
Wolf, Trun. 
Buobs U8: 1. Severin Bonolini, Castrisch; 2. Ma-
nuel Hänny, Castrisch; 3. Mattiu Defuns, Trun; 4.
Michel Kreiliger, Castrisch; 5. Leandro Petschen,
Trun. 
Buobas U10: 1. Melina Meyer, Panaduz; 2. Vale-
ria Cavelti, Trun; 3. Sandrina Maissen, Trun; 4. Li-
sa Maria Decurtins, Trun; 5. Sereina Neurauther,

Castrisch, 6. Nadia Caviezel, Trun; 7. Marlise Del-
la Valle, Trun. 
Buobs U10: 1. Dario Cavelti, Sagogn; 2. Beat Ca-
druvi, Trun; 3. Maurizio Cavelti, Trun; 4. Mauro Ar-
pagaus, Sagogn; 5. Aron Demont, Trun. 
Buobas U12: 1. Luisa Orlik, Trun; 2. Giuanna Bee-
li, Sagogn; 3. Flavia Tiri, Trun; 4. Meret Willimann,
Castrisch; 5. Nina Cadonau, Castrisch; 6. Larissa
Albin, Trun. 
Buobs U12: 1. Iso Tambornino, Trun; 2. Andri Nay,
Trun; 3. Manuel Isenmann, Castrisch; 4. Joel Can-
drian, Sagogn; 5. Gianluca Caduff, Castrisch; 6.
Antonio Tuor, Trun; 7. Fabian Tiri, Trun; 8. Samuel
Sossai, Trun; 9. Arno Pfister, Trun. 
Buobas U14: 1. Mariangela Caduff, Castrisch; 2.
Dominica Ryter, Sagogn; 3. Sereina Decurtins,
Trun; 4. Giuanna Nay, Trun; 5. Martina Berther,
Trun; 6. Samira Defuns, Trun; 7. Ania Orlik, Trun;
8. Manuela Beer, Trun. 
Buobs U14: 1. Livio Bieler, Panaduz; 2. Andriu Or-
lik, Trun; 3. Kevin Camathias, Sagogn; 4. Lucas
Ryter, Sagogn; 5. Flurin Tuor, Rabius; 6. Ivo Orlik,
Rabius; 7. Maurus Bundi, Sagogn; 8. Luzian Tuor,
Trun; 9. Patrik Haltiner, Sagogn; 10. Silvan Mais-
sen, Trun; 11. Dominic Eicher, Rabius; 12. Gianlu-
ca Cavelti, Trun.
Buobas U16: 1. Ornella Poltéra, Sagogn; 2. Lea
Orlik e Carla Nay, Trun; 4. Valeria Piperata, Trun;
5. Sabina Piperata, Trun. 
Buobs U16: 1. Curdin Condrau, Mustér; 2. Linard
Tambornino, Trun; 3. Fabrizio Bonolini, Castrisch;
4. Silvan Welter, Sagogn; 5. Janic Camathias, Sa-
gogn; 6. Simon Decurtins, Trun; 7. Ciprian Tuor,
Trun; 8. Arno Panier, Sagogn; 9. Gian Beeli, Sa-
gogn.
Buobas U18: 1. Ursina Condrau, Mustér.
Buobs U18: 1. Andriu Tambornino, Trun; 2. Andri
Bundi, Sagogn; 3. Dominic Decurtins, Trun; 4. Da-
niel Ulmann, Mustér; 5. Claudio Maissen, Trun; 6.
Remigi Maissen, Trun; 7. Curdin Bundi, Sagogn;
8. Patric Caderas, Sagogn.

Ina entira roscha dils
megliers giuvens curriders

da cuorsa liunga dil 
Grischun derivan 

actualmein dalla Surselva.
Curdin Condrau da Mustér

(80) ei in da quels.

Ellas quater
concurrenzas
dalla davosa
jamna a Sur-

saissa ei Mar-
tina Caminada
da Surin stada

quater gadas
sil podest. 

